
Selecion 10U y 12U ta remina na tercer luga den Copa Andrew Jones!!!Monday, 25 January 2010
Corsow --- Den e wega pa tercer y cuarto luga nos Selecion 10U a topa cu ekipo di Marchena cu tabata henter e Torneo Copa Andrew Jones invicto ta perde den Semi final contra ekipo di Santa Maria di Vernon Isabbela. Jerrick cu tabata e pitcher habridor pa Aruba a domina e muchanan di Marchena cu a cay den un slom,mientras Aruba a haci algun cambia den alineacion cu a duna su fruto den e wega aki. Aruba cu a sali fuerte ta logra anota un total di 5 careda ariba Marchena. Marchena cu tabata strugle toch a jega serca anotando 3 careda cu a bira e score final di 5-3 pa Aruba Infinity Sportshop. Aruba ta keda na Tercer luga y Marchena cu tabata invicto ta keda como number cuatro. 
 
Nos otro Selecion 12U cu tambe mester a hunga pa tercer y cuarto luga no por a tuma luga mirando cu a bira scur cu e wega no por a wordo hunga y pa dicidi toch a tira lot unda Aruba a keda na tercer luga.

Den Minor 10U Santa Maria (Benjamin Security) ta gana e Copa Andrew Jones ganando Sta. Rosa den final.
Den Little 12U ta e ekipo di Trei Seru ta gana Montanja Abou cu score di 14-12.
 
Mas despues nos lo trese filmacion di e entregamento di premio di ekipo y individual y entrevista cu Coach Vernon Isabela.

